
9. gr. 

Gjöld af fasteignum skv. reglugerð þessari má taka lögtaki og má gera lögtak í hinni 
gjaldskyldu eign, án tillits til eigendaskipta. Gjöldin njóta lögveðs í eigninni næstu tvö ár 
eftir gjalddaga með forgangsrétti fyrir hvers konar samningsveði og aðfararveði. 

Reglugerð þessi sem samin er og samþykkt af bæjarstjórn Grindavíkur staðfestist hér 

með samkvæmt vatnalögum nr. 15 20. júní 1923 til þess að öðlast gildi þegar í stað. 

Félagsmálaráðuneytið, 21. desember 1983. 

F.h.r. 

Hallgrímur Dalberg. 
  

Hólmfríður Snæbjörnssdóttir. 

AUGLÝSING 
um lyfjastaðla á Íslandi. 

1. gr. 

Enska útgáfa evrópsku lyfjaskrárinnar, Pharmacopoeia Europaea, gildir hér á landi. 

Endurskoðun hennar er hafin. Nýjar og endurskoðaðar forskriftir 1. og 2. hluta endurútgáf- 

unnar (fasiccules) öðluðust gildi 1. janúar 1983, en 3. og 4. öðlast endanlega gildi 1. janúar 

1985, en notkun þeirra er heimil frá 1. janúar 1984. 

Gildistaka annarra hluta endurútgáfunnar mun birt síðar. 

2. gr. 
Skrá og staðlar fyrir hráefni í lyf, sem greindir eru í gildandi dönskum lyfjastöðlum 

(DLS: Danske Lægemiddelstandarder), eru í gildi. 
Ákvæði um framleiðslu lyfja og staðlar fyrir lyfjaform og lyf í dönskum lyfjastöðlum 

(DLS) eru í gildi. 
Skrá yfir staðla fyrir líffræðilegar mælingar í dönskum lyfjastöðlum (DLS) er í gildi. 

3. gr. 

Forskriftir (mónógrafíur) norrænu lyfjaskrárinnar (Ph.Nord 63), danska lyfseðlasafns- 

ins (DD 63), danska apótekarafélagsins (DAK 63), ásamt viðaukum, sem ekki hafa verið 
felldar úr gildi, sbr. ákvæði reglugerðar nr. 334/1979, verða áfram í gildi, uns annað verður 
ákveðið. 

4. gr. 

Auglýsing nr. 189/1981 með sama heiti fellur hér með úr gildi. 

Heilbrigðis- og tryggingamálaráðuneytið, 23. desember 1983. 

F.h.r. 

Jón Ingimarsson. 
  

Ingolf J. Petersen.


